
Testimoni pengajaran memainkan peranan penting dalam mengesahkan 
keberkesanan dan impak pendekatan pengajaran seseorang pensyarah secara 
autentik. Ia menjadi bukti sokongan yang menunjukkan bagaimana kaedah 
pengajaran memberi kesan positif kepada pembelajaran pelajar, di samping 
menggambarkan profesionalisme pensyarah dalam menyampaikan ilmu secara 
berkesan. Dalam konteks penilaian prestasi, kenaikan pangkat, atau pencalonan 
anugerah, testimoni turut menyokong pencapaian pensyarah secara kualitatif dan 
melengkapkan dokumentasi rasmi seperti portfolio pengajaran. Selain itu, testimoni 
daripada pelajar, rakan sejawat atau pentadbir juga mencerminkan pencapaian dalam 
kolaborasi akademik, inovasi PdP serta komitmen berterusan terhadap pembangunan 
profesional. 
 
Testimoni ini bukan sekadar satu kebanggaan tetapi perlu dijadikan teladan dan 
sempadan. Bukan pengiktirafan manusia yang kita perlu kejar tetapi untuk menjadikan 
sumbangan dan perkhidmatan itu berkualiti, testimoni dan penilaian ini membantu 
mencapai objektif yang ingin dicapai.  

Komen dan cadangan pelajar yang saya jadikan sebagai pemangkin semangat dan 
alat untuk penambahbaikan dalam pengajaran… 

Lucu. Tapi itulah kata pelajar sempena anugerah pensyarah di majlis makan malam 
pelajar tahun akhir Ijazah Sarjana Muda Bahasa Arab dan Kesusasteraan. Anugerah 
pensyarah paling teliti kata mereka. Secebis kenangan bersama pelajar… 

Tempat kerja yang bersih dan selesa juga adalah satu motivasi untuk saya terus 
mencurahkan bakti. Penghargaan dari rakan sejabatan juga menjadikan diri semakin 
bersemangat. Teman yang baik akan sentiasa menjadi kenangan yang manis untuk 
dikenang… 

 

 

 
Kenangan menjadi pengerusi majlis Persidangan Bahasa Arab Asia Tenggara 2019... 

Perkongsian saya tentang kerjaya pensyarah di IPTA sebagai semangat dan motivasi 
buat sahabat di luar sana dan para pelajar… 

 

 

 

 
Sebenarnya, bukan pengiktirafan manusia yang kita inginkan, tetapi dorongan dan 
semangat sesame insan yang menjadikan sumbangan kita terasa lebih bermakna.  

 

 

 

 

 

 


